
Kulisha Mifugo kwa Mazao ya Sukuma -Vuta (Push-Pull):
Njia Endelevu ya Kuongeza Uzalishaji wa Wanyama

Wakulima wanaotumia teknolojia ya Sukukma -Vuta wanaweza kufanya zaidi ya kulinda mazao yao dhidi ya wadudu
waharibifu,wanaweza pia kupata chanzo cha lishe bora kwa mifugo yao kwa mwaka mzima. Mazao mawili muhimu
yanayotumika katika mfumo huul, nyasi ya Brachiaria na Desmodium, ni malisho bora yanayoweza kuongeza uzalishaji
wa maziwa na kupunguza gharama za kulisha mifugo.Nyasi ya Brachiaria inastahimili ukame na ina uwezo mkubwa wa
kuzalisha malisho mengi, hata katika udongo usio na rutuba ya kutosha . Inaweza kutoa hadi tani 35 kwa hekta na ina
kiwango cha protini cha juu kwa takribani asilimia 7 zaidi kuliko nyasi ya Napier. hupendwa sana na mifugo na
huchangia katika kuboresha afya ya udongo.

Desmodium ni zao la jamii ya mikunde lenye kiwango kikubwa cha protini (zaidi ya asilimia 20 ya protini ghafi).
Hutumika sana katika kulisha ng’'ombe wa maziwa, na hutoa matokeo mazuri zaidi inapochanganywa na nyasi au
mabaki ya mahindi kwa uwiano wa 1:3 ili kupata lishe kamili..

Kwa matokeo bora, malisho yanashauriwa kukatwa vipande vidogo kabla ya kulishwa mifugo ili kupunguza upotevu.
Wakati wa kiangazi, mabaki ya mahindi yanaweza kuongezwa ili kuongeza upatikanaji wa chakula. Shamba la Sukuma-
Vuta lenye ukubwa wa ekari 2 llikisimamiwa vizuri linaweza kumtosheleza ng'ombe mmoja wa maziwa kwa mwaka
mzima iwapo litachanganywa na virutubisho vinavyohitajika kwa usahihiWakulima wanashauriwa kuepuka kuchungia
mifugo moja kwa moja kwenye shamba la Sukuma Vuta ili kuepuka kuharibu Desmodium na nyasi za zilizopandwa
pembezoni . Badala yake, wanapaswa kuvuna malisho kwa uangalifu, kuepuka kukata nyasi zote za pembezoni kwa
wakati mmoja, na wahudumie hadi urefu unaofaa wa nyasi ili iendelee kustawi .Mbinu hii jumuishi inawawezesha
wakulima kuunganisha uzalishaji wa mazao na ufugaji kwa njia endelevu, kuboresha afya ya udongo na mifugo, na
kupunguza utegemezi wa vyakula vya kununua pamoja na virutubisho kwa gharama kubwa.

